
ᑎᐸᒋᒧᐧᐃᐣ 2015 ᑲ ᑭ ᑲᓇᐧᐊᐸᒋᑲᑌᐠ ᑲ 

ᐃᑕᔓᐧᐊᒋᑲᑌᐠ ᐅᒪ ᐊᑐᐢᑫᐧᐃᐣ ᑲ ᐃᔑ 

ᑭᐢᑭᓄᐧᐊᑕᓯᓇᑌᐠ᙮ ᐅᑭᒪᐤ ᐅᑎᐸᒋᒧᐧᐃᐣ᙮ 

ᐧᐁᐧᐁᐧᐃᐱᓯᑦ 2014 ᓂᐢᐧᑕ ᐃᓂᑯᐠ ᑲ ᑭ ᑲᓇᐧᐊᐸᒋᑲᑌᐠ ᑲ ᐃᑕᔓᐧᐊᒋᑲᑌᐠ ᐊᑐᐢᑫᐧᐃᐣ ᐊᐧᐊᔑᔕᐠ ᓀᐢᑕ 

ᐅᐡᑲᑎᓴᐠ ᐅᒋ ᑲ ᐃᔑ ᑭᐢᑭᓄᐧᐊᑕᓯᓇᑌᐠ ᐅᓇᔓᐧᐁᐧᐃᓂᐠ ᐃᑌᑫ᙮ ᑭᒋ ᑭᓂᓯᑐᒋᑲᑌᐠ ᑲ ᐃᔑᓇᐧᑲᐠ 

ᐅᓇᔓᐧᐁᐧᐃᓂᐠ ᐃᑌᑫ ᓀᐢᑕ ᑭᒋ ᐅᑭᒪᐠ ᑲ ᐃᔑᓇᐧᑲᑭ ᑲᓄᓱᓀᐃᑲᑌᑭ ᓀᐢᑕ ᑕᐣᑌ ᐁᑐᑕᑯᓇᓂᐧᐊᑭ᙮ 

ᐁᐸᑭᑎᓂᒋᐠ ᐊᐧᐁᓂᑲᓇᐠ ᒥᒉᐟ ᐁᑯᔑ ᑭᒋ ᐸᑭᑎᓇᑭᐠ ᐅᑎᑌᓂᑕᒧᐧᐃᓂᐧᐊᐧᐊ ᑲ ᐃᔑ ᐧᐊᐸᑕᑭᐠ ᐁ ᐃᑭᓂᓂᐠ 

ᐅᒣᓂᐤ ᐊᑐᐢᑫᐧᐃᓂᓂᐤ᙮ 2015 ᐁᐱᐳᐠ ᒥᒉᐧᑕᔦᐠ ᑭ ᐃᔑ ᓇᓇᑲᑕᐧᐊᐸᒋᑲᑌᐤ ᐁ ᓇᓇᑕᐧᐃ ᑭᐢᑫᓂᒋᑲᑌᐠ ᑲ ᑭ 

ᐃᔑ ᐊᐸᑎᓯᑲᒋᑲᑌᑭ ᑭᒋ ᑭ ᐅᒋ ᒪᑲ ᐸᑭᑎᓇᐠ ᐊᐧᐁᓂᑲᐣ ᑲ ᐃᑌᓂᑕᐠ ᑭᒋ ᑭᐸᑭᑎᓂᑲᑌᓂᐠ ᑲᐧᐃ 

ᐃᐧᑕᓂᐧᐊᓂᓂᐠ᙮ ᐅᒪ ᑎᐸᒋᒧᐧᐃᐣ ᐊᐧᐊᔑᔕᐠ ᓀᐢᑕ ᐅᐡᑲᑎᓴᐠ ᑭᐅᑎᓂᑲᑌᓂᐧᐊ ᑲ ᑭ ᐃᑕᒋᒧᒋᐠ ᓀᐢᑕ ᐊᓂᑭ 

ᐊᐸᒋᐊᑲᓇᐠ ᐅᑕ ᐅᐣᑌᕆᐅ ᐊᐢᑭᐠ ᑲ ᐊᐸᑎᓯᒋᐠ ᑕᐣᑌ ᐁᔑ ᐃᑎᐡᑲᑯᓂᒋ ᐅᐅ ᑲ ᐧᐊᐧᐃᒋᐊᒋᐠ ᐅᐡᑲᑎᓴ ᓀᐢᑕ 

ᒪᑲ ᐧᐃᓇᐧᐊᐤ ᑲ ᑭ ᐃᑕᐢᑯᓂᑲᑌᓂᑭᐸᐣ᙮ ᐁ ᐊᐢᐯᓂᒧᓇᐧᐊᐠ ᑭᒋ ᑭᒥᓄᐸᓂᐠ ᑭᒋ ᒪᐡᑲᐧᐃᑲᐸᐧᐃᒪᑲᐠ᙮ 

ᑲ ᑭ ᐃᔑ ᐯᑕᒪᐠ 

ᐊᐢᐱᐣ ᑲ ᑭ ᐃᐧᑕᓂᐧᐊᑭᐸᐣ 1985 ᐁᐱᐳᐠ ᐊᐧᐊᔑᔑᐧᐃ ᓀᐢᑕ ᐅᐡᑲᑎᓴᐠ ᐊᑐᐢᑫᐧᐃᐣ ᐅᓇᔑᐧᐁᐧᐃᐣ᙮ ᑭᑐᒋᑲᑌᐤ 

ᑕᐱ ᐁ ᑭᓄᒋᑕᓂᐧᐊᐠ᙮ ᐊᐧᐁᓂᑲᓇᐠ ᑲ ᑭ ᐃᐧᑌᒋᐠ ᐁ ᐃᔑᓇᐧᑲᑭᐸᐣ ᑭᒋ ᐊᒋᑕᓂᐧᐊᐠ ᑲ ᑭ ᐃᑕᔑᐧᐊᓂᐧᐊᑭᐸᐣ 

ᐅᓇᔓᐧᐁᐧᐃᓂᐠ ᐃᑌᑫ ᐊᓂᐃ ᐊᑐᐢᑫᐧᐃᓇ ᑲ ᐊᐸᑕᑭ ᔓᑯᐨ ᒥᐢᑕᐃ ᑭᒋ ᐊᒋᐸᓂᑭᐸᐣ ᑲ ᐃᑕᔓᐧᐊᒋᑲᑌᑭ 

ᐅᓇᔓᐧᐁᐧᐃᓂᐠ ᐅᒋ᙮ ᐊᐧᐊᔑᔕᐠ ᓀᐢᑕ ᐅᐡᑲᑎᓴᐠ ᓀᐢᑕ ᑲ ᐅᒋᒋᐠ ᐯᔭᑯᑌᐧᐃᓯᐧᐃᓂᐠ᙮ 

ᐊᓂᑭ ᑕᑐ ᑲ ᑭᐸᑭᑎᓇᑭᐠ ᐅᑎᑌᓂᑕᒧᐧᐃᓂᐧᐊᐧᐊ ᒥᒉᑐᔦᐠ ᑭ ᐃᑌᐧᐊᐠ ᑲ ᐃᑌᓂᑕᑭᐠ ᑫ ᐃᔑᓇᐧᑲᓂᓂᑭᐸᐣ 

ᐅᒣᓂᐤ ᐊᑐᐢᑫᐧᐃᓂᓂᐤ ᑲ ᐅᒋ ᐱᒥᐃᒥᒋ ᐊᐧᐊᔑᔕ ᓀᐢᑕ ᐅᐡᑲᑎᓴ ᑫ ᑭ ᐅᒋ ᒥᓄᑐᑕᑯᓂᒋ ᓀᐢᑕ 

ᐅᑕᐸᒋᐊᑲᓂᐧᐊᐧᐊ᙮ ᐊᑐᐢᑫᓇᑲᓇᐠ ᓀᐢᑕ ᐊᐧᐊᔑᔕᐠ ᓀᐢᑕ ᐅᓂᑭᐃᑯᐧᐊᐧᐊ ᑕᐧᐁᓂᑕᐧᒪᐠ ᑭᒋ ᐊᒋᑕᓂᐧᐊᓂᓂᑭ 

ᐅᐅ ᐅᓇᔓᐧᐁᐧᐃᓇ ᐊᐢᐱᐣ ᑲ ᑭ ᐯᒋ ᐃᔑᓇᐧᑲᓂᓂᐠ ᓂᐢᑐᒥᑕᓇ ᐱᐳᐧᓇ᙮ ᑭᒋ ᑭᓇᐃᐸᓂᐃᑯᓇᓂᐧᐊᐠ ᑭᒋ 

ᓄᒋᑕᓂᐧᐊᑭ ᑲ ᑭ ᐃᔑ ᒧᐢᑌᔦᓂᑕᑭᐠ ᑲ ᑭ ᐃᐧᑌᒋᐠ ᐊᐧᐁᓂᑲᓇᐠ᙮ ᑫ ᑭ ᐅᒋ ᒥᓄᐸᓂᐃᑯᓇᓂᐧᐊᐠ ᓀᐢᑕ 

ᒥᓄᑐᑕᑯᒋᐠ ᑲ ᑭ ᐃᔑ ᓇᓇᑕᐧᐁᓂᑕᑭᐠ ᑫ ᑭ ᐃᔑ ᒥᓄᑐᑕᑯᓇᓂᐧᐊᐠ ᑫ ᐃᑕᔓᐧᐊᒋᑲᑌᑭ ᐅᑯ ᐅᒋ ᐊᐧᐊᔑᔕᐠ 

ᑲ ᐃᔑ ᐊᑐᐢᑲᓂᐧᐊᐠ᙮ 

ᑲ ᐃᑌᐣᒋᑲᑌᐠ ᑌᐸᑫᓂᑕᑯᓯᐧᐃᓂᐠ ᓀᐢᑕ ᐅᐸᑯᓭᓂᒧᐧᐃᓂᐧᐊᐧᐊ ᐊᐧᐊᔑᔕᐠ᙮ ᑕᑐ ᑲ ᑭ ᐃᑕᒋᐠ 

ᐊᐧᐁᓂᑲᓇᐠ ᓀᐢᑕ ᐊᐧᐊᔑᔕᐠ ᒥᒉᐟ ᐸᑯᓭᓂᒣᐧᐊᐠ ᐅᐅ ᐊᐸᒋᐊᑲᓇ ᑭᒋ ᐊᔭᒥᐢᑕᒪᑯᒋᐠ ᑲ ᐃᔑ 

ᐸᑯᓭᓂᒧᓂᒋ ᑭᒋ ᑭ ᒥᓄᐸᓂᐃᑯᓂᒋ ᔓᑯᐨ ᐧᐃᓇᐧᐊᐤ ᑲ ᐃᔑ ᐃᑌᓂᑕᑭᐠ ᐊᓂᐃ ᐊᐸᒋᐊᑲᓇ 

ᐊᐧᐊᔑᔕ ᑲ ᓇᓇᑲᒋᐊᓂᒋ ᔕᑯᐨ ᐁ ᐃᑌᓂᑕᑯᓯᒋᐠ ᑭᒋ ᐊᔭᒥᑐᑕᐧᑲᐸᐣ ᑲ ᐃᔑ ᑌᐸᑫᓂᑕᑯᓯᓂᒋ 

ᐅᐡᑲᑎᓴ ᑭᒋ ᒥᓄᑕᑯᓂᓂᐠ ᐅᑕᔭᒧᐧᐃᓂᐧᐊᐤ᙮ 

ᑲᔭᐧᑲᒥᑲᒋᑲᑌᐠ ᓀᐢᑕ ᐧᐃᒋᐃᐧᐁᐧᐃᐣ᙮ ᐅᓂᑭᐃᑯᒪᐧᐊᐠ ᓀᐢᑕ ᐊᐧᐊᔑᔕᐠ  ᓀᐢᑕ ᒪᑲ ᐊᐸᒋᐊᑲᓇᐠ ᐯᔭᐧᑲᐣ 

ᓀᐢᑕ ᐧᐃᓇᐧᐊᐤ ᑲ ᐃᔑ ᑕᐧᐯᔦᓂᑕᑭᐠ ᑲ ᐃᔑ ᐊᔭᐧᑲᒥᑲᑕᑭᐠ ᓀᐢᑕ ᐧᐊᐧᐃᒋᐧᑕᒋᐠ ᑭᒋ ᒥᓄᓇᐧᑲᓂᓂᐠ 

ᐅᒣᓂᐤ ᐊᑐᐢᑫᐧᐃᓂᓂᐤ ᑲ ᐅᒋ ᓇᓇᑲᒋᐃᒥᒋ ᐊᐧᐊᔑᔕ ᑲ ᐅᑎᓂᒥᒋ ᑲ ᐃᔑ ᒪᓂᐸᓂᓂᐠ᙮ 

ᑭᒋ ᐧᐁᑕᐠ ᑫ ᑭ ᐅᑎᓂᑲᑌᐠ ᐧᐃᒋᐃᐧᐁᐧᐃᐣ ᓀᐢᑕ ᓯᑐᐡᑲᑫᐧᐃᐣ᙮ ᑕᑐ ᑲ ᑭ ᐊᔭᒥᒋᐠ ᑭᐧᐃᑕᐧᒪᐠ ᑕᓀᐢᐱᒋ 

ᑭᐢᑌᓂᑕᐧᑲᐠ ᐅᒪ ᑭᒋ ᐃᑕᐧᑲᐠ ᐃᑕᐢᑲᓀᓯᐧᐃᐣ ᑭᒋ ᐊᔑᑎᓂᑲᑌᐠ ᑲ ᐃᔑ ᐊᑐᐢᑲᒋᑲᑌᑭ ᐃᑕᐧᐃᓇ᙮ 

ᒥᓯᐧᐁ ᑫᐧᑲᐣ ᑭᒋ ᐊᔑᒋᐸᓂᐧᑕᓂᐧᐊᐠ ᐃᑕᐢᑲᓀᓯᐧᐃᓇ ᑲ ᐅᑕᐢᑲᓀᓯᔭᐣ ᐃᔑᑭᔑᐧᐁᐧᐃᐣ ᐊᔭᒥᐊᐧᐃᐣ 

ᐃᑕᐢᑲᓀᓯᐧᐃ ᐱᒪᑎᓯᐧᐃᐣ ᑭᒋ ᑭᐸᔭᑌᓂᒋᑲᑌᐠ ᐁᓇᐯᐧᐃᐟ ᓀᐢᑕ ᐱᑯ ᐁ ᐃᐢᐧᑫᐧᐃᐟ ᓀᐢᑕ 

ᑲᑯᐸᑌᓂᑕᑯᓯᒋᐠ ᐊᐧᐁᓂᑲᓇᐠ᙮ ᑭᐧᐃᑕᐧᒪᐠ ᑕᑐ ᑲ ᑭ ᐃᑕᒋᐠ ᐁ ᐊᔭᒥᑐᒋᑲᑌᓂᑭ ᐅᐅ ᐁᐧᐃᑕᒪᐧᐊᒋᐠ ᑲ 

ᐅᑕᐸᑎᓯᐧᐃᓂᒋ ᑲ ᓇᓇᑲᒋᐊᓂᒋ ᐊᐧᐊᔑᔕ ᐊᐢᑲᐤ ᐁ ᐃᑭᐠ ᐁᑲ ᐁᐱᓯᐢᑫᓂᒋᑲᑌᐠ ᑲ ᐅᑕᐢᑲᓀᓯᐟ 

ᐊᐧᐊᔑᐡ ᐁᑯᑕ ᐊᐢᑲᐤ ᑲ ᐅᒋ ᒪᓂᐃᐧᐁᒪᑲᐠ᙮ ᐁᒪᓂᐃᑯᒋᐠ ᐊᐧᐊᔑᔕᐠ ᐁᑲ ᐁᐱᐢᑫᓂᒋᑲᑌᓂᐠ ᑲ 

ᐅᑕᐢᑲᓀᓯᒋᐠ᙮ ᐊᐸᑕᐣ ᑭᒋ ᐁᑲ ᐧᐊᓂᑕᐟ ᐊᐧᐊᔑᐡ ᑲ ᐅᒋᐟ ᐅᑎᑕᐢᑲᓀᓯᐧᐃᐣ ᐅᑎᔑᑭᔑᐧᐁᐧᐃᐣ ᓀᐢᑕ ᑲ 

ᐃᔑ ᐊᔭᒥᐊᐟ ᐃᓂᓂᐠ ᐃᑌᑫ᙮ ᐁᐧᑲᓂ ᓀᐢᑕ ᑲ ᐃᐧᑌᒋᐠ ᑲ ᑭ ᐊᔭᒥᒋᐠ ᐁᓇᑕᐧᐁᓂᑕᐧᑲᐠ ᐊᐧᐊᔑᐡ ᑭᒋ 

ᐧᐊᐧᐃᒋᐃᐟ ᑲ ᐃᔑ ᒧᐢᑌᔦᓂᑕᐠ ᓀᐢᑕ ᑲ ᐃᔑ ᐊᔭᐟ ᒪᓂᐸᓂᐧᐃᓇ ᒥᓯᐧᐁ ᐱᑯ ᓇᓇᑲᐤ ᐃᑌᑫ᙮ 

ᑲ ᐊᑎ ᐃᔑ ᐊᒋᐸᓂᓂᐠ ᐅᐱᒪᑎᓯᐧᐃᐣ ᓀᐢᑕ ᑲ ᐃᔑ ᓇᓇᑲᒋᐃᐟ᙮ ᐅᒪ ᐅᒋ ᑲ ᒪᓂᐸᓂᐠ ᑲ ᐃᔑ 

ᐊᒋᐸᓂᓂᐠ ᐅᐱᒪᑎᓯᐧᐃᐣ ᐁ ᐊᐧᐊᔑᔑᐧᐃᐟ ᐱᓂᐡ ᒪᑲ ᐁ ᐊᑎ ᑭᔑᓂᑕᐧᐃᑭᐟ ᐊᐸᑕᐣ ᑭᒋ 

ᓇᓇᑲᒋᑕᓂᐧᐊᐠ ᐁᔑᓇᐧᑲᐠ ᐊᓂᒪ ᐊᑐᐢᑫᐧᐃᐣ᙮ ᑭᒋ ᐧᐃᑕᒪᒋᐠ ᑲᑎᐯᓂᑕᑭᐠ ᐅᐅ ᐊᑐᐢᑫᐧᐃᓇ ᐊᓂᑭ 

ᑲᓇᐢᐱᒋ ᐅᑎᓂᒋᐠ ᐊᐧᐊᔑᔕᐠ ᐱᓂᐡ ᒪᑲ ᑲ ᐅᑎᑕᑭᐠ ᑭᒋ ᑎᐯᓂᒥᑎᓱᒋᐠ ᑭᒋ ᐯᔭᑯ ᑲᓇᐧᐁᓂᒥᑎᓱᒋᐠ 

ᐁᐧᑲᓂᒪ ᑯᑕᐠ ᑲ ᑭ ᐧᐃᑕᒪᒋᐠ ᐊᓂᑭ ᑲ ᐅᑕᐸᑎᓯᐧᐃᓂᒋᐠ᙮ 

ᑭᒋ ᓇᑭᐸᓂᐠ ᑲ ᐃᔑ ᐊᑐᐢᑲᒋᑲᑌᐠ ᐅᒪ ᐊᑐᐢᑫᐧᐃᐣ᙮ ᑭᐧᐃᑕᒪᐧᐊᑲᓂᐧᐊᐧᓇᐠ ᑲ ᑎᐯᓂᑕᑭᐠ ᐅᐅ 

ᐊᑐᐢᑫᐧᐃᓇ ᑭᒋ ᑭᐢᑌᓂᑕᑭᐠ ᑲ ᐃᔑ ᑭᐢᑫᓂᑕᑭᐠ ᐁ ᐃᐢᐸᓂᓂᐠ ᐅᐅ ᐊᐧᐊᔑᔕ ᐅᐱᒪᑎᓯᐧᐃᓂᓂᐤ᙮ 

ᒥᒉᐟ ᑐᑕᐧᒪᐠ ᐁ ᐊᐢᐯᓂᒧᑐᑕᐧᐊᒋᐠ ᐅᐅ ᑲ ᑭ ᐅᒋ ᓇᓇᑲᒋᐃᒋᐠ ᐁ ᐊᑎ ᐅᐱᑭᒋᐠ ᐊᓂᑭ ᓇᐢᐱᒋ ᑲ 

ᑭ ᐅᑎᓂᒋᐠ ᑭᑭ ᐊᐧᐊᔑᐡ᙮ 

ᑭᒋ ᓂᓯᑕᐧᐃᓂᑲᑌᐠ ᐁᔑᓇᐧᑲᐠ ᑲ ᐧᐃᑲᐧᑫ ᐸᐢᑭᓇᐧᐊᒋᑲᑌᐠ: ᐊᓂᑭ ᑲ ᑭ ᐃᑕᒋᐠ ᐁ ᐊᓂᒧᒋᑲᑌᓂᐠ ᑭ 

ᐧᐃᑕᒪᐧᐁᐧᐊᐠ ᑲ ᐅᑕᐸᑎᓯᐧᐃᓂᓂᒋ ᑭᒋ ᑲᐧᑫ ᓂᓯᑐᑕᒥᓂᒋ ᑫᐧᑲᓇ ᑲᐧᐃ ᑲᐧᑫ ᐸᐢᑭᓇᐧᐊᒋᑲᑌᓂᑭ 

ᑭᑎᒪᑭᓯᐧᐃᓂᐠ ᑭᒋ ᑭ ᐧᐃᒋᐃᒋᐠ ᐊᐧᐁᓂᑲᓇᐠ ᐅᐯᔭᑯᑌᐧᐃᓯᐧᐃᓂᐧᐊᐠ᙮ 

ᐁᐧᐃ ᐸᔭᑌᑕᑯᑕᓂᐧᐊᐠ ᐃᔑᑭᔑᐧᐁᐧᐃᐣ ᑲ ᐃᔑ ᐱᐢᑭᑕᓯᓇᑌᐠ 

ᑲ ᑭ ᐃᔑ ᐯᒋᑲᑌᐠ ᑲ ᑭ ᐃᐧᑕᓂᐧᐊᐠ ᑲ ᑭ ᑕᐱᑲᓇᐧᐊᐸᒋᑲᑌᑭ ᑫᐧᑲᓇ ᑲ ᐃᔑᓇᐧᑲᑭ ᑲ ᐊᐸᑎᓯᑲᑕᑭᐠ 

ᑲᓇᓇᑲᒋᐊᒋᐠ ᑲ ᐅᑎᓇᒋᐠ ᐊᐧᐊᔑᔕ ᑭᒋ ᐧᑲᔭᐢᐠ ᑭᓂᓯᑐᒋᑲᑌᐠ ᓀᐢᑕ ᑭᒋ ᓂᓯᑐᑕᑭᐠ ᐅᓂᑭᐃᑯᒪᐧᐊᐠ ᓀᐢᑕ 

ᐊᐧᐊᔑᔕᐠ᙮ ᑭᒋ ᓇᑭᓂᑲᑌᑭ ᓀᐢᑕ ᑭᑭᑎᑭ ᑭᐢᑌᓂᒧᐧᐁᐧᐃᓇ ᑭᒋ ᑭ ᐅᒋ ᑭᐢᑌᓂᒥᒋᐠ ᐊᐧᐊᔑᔕᐠ ᑭᒋ 

ᑲᓇᐧᐁᓂᒥᒋᐠ ᐧᑲᔭᐢᐠ᙮ ᐁᐧᑲᓂ ᐁᔑᓇᐧᑲᐠ ᑲ ᐃᔑ ᐱᐢᑭᑕᓯᓇᐃᑲᑌᐠ ᑲ ᐃᔑ ᐊᓂᒧᒥᒋᐠ ᐊᐧᐊᔑᔕᐠ ᑭᔕᐢᐱᐣ 

ᐊᐧᐁᓂᑲᐣ ᐁᑲ ᑲᓇᐁᓂᑕᐠ ᓀᐢᑕ ᑲ ᐧᐃᐊᓂᒧᑕᐠ ᐁᑲ ᑲ ᐃᔑᓇᐁᓂᑕᐠ ᑫᐧᑲᓂᐤ ᐁᑯᑕ ᒪᑲ ᑫ ᑭ ᐅᑎᓇᐠ ᑲ 

ᐃᔑ ᒪᓯᓇᐃᑲᑌᓂᐠ᙮ 

ᑲ ᑭ ᐃᑕᒋᐠ ᑲ ᑭ ᐃᔑ ᒪᐧᐊᒋᐃᑐᐧᐃᐟ ᑭ ᐧᐊᐧᐊᓀᓂᑕᐧᒪᐠ ᑲ ᑭ ᐃᐧᑕᓂᐧᐊᓂᓂᐠ ᐁᑲ ᐊᐧᐁᓂᑲᐣ ᑭᒋ ᑭ ᑭᐸᐊᐠ 

ᐃᔑᑭᔑᐧᐁᐧᐃᓂᓂᐤ ᑲ ᐃᔑ ᐊᐸᒋᑕᐟ ᐊᐧᐊᔑᐡ ᐅᑎᔑᑭᔑᐧᐁᐧᐃᐣ᙮ ᐁᐧᑲᓂ ᑲ ᐃᐧᑌᒋᐠ ᑭᒋ ᐃᐧᑕᓂᐧᐊᑭᐸᐣ ᑭᒋ ᑭ 

ᑭᑎᐠ ᒥᓯᐧᐁ ᑫᐧᑲᐣ ᐅᓇᔑᐧᐁᐧᐃᐣ ᑲ ᐃᔑ ᐊᔑᒋᐸᓂᐠ ᑫᐧᑲᐣ᙮ ᑭᐢᑌᓂᑕᒧᐧᐃᐣ ᑭᒋ ᐃᑕᐧᑲᐠ ᓀᐢᑕ ᒪᐢᑲᐧᐃᓯᐧᐃᐣ 

ᐊᐧᐊᔑᔕᐠ ᑭᒋ ᑭ ᑭᐢᑭᓯᑐᑕᒋᐠ᙮ ᐁᐧᑲᓂ ᑲ ᑭ ᐃᐧᑌᒋᐠ ᑕᑐ ᑲ ᑭ ᐃᑐᑌᒋᐠ ᑲ ᑭ ᐃᔑ ᒪᐧᐊᒋᐃᑐᐧᐃᐟ ᑭᒋ 

ᐸᔭᑌᑕᐧᑲᐠ ᑫ ᐃᔑ ᐃᑕᔓᐧᐊᒋᑲᑌᑭ ᐃᔑᑭᔑᐧᐁᐧᐃᓇ ᓇᓇᑲᐤ ᑲ ᐃᔑ ᑭᔑᐧᐊᓂᐧᐊᐠ᙮ 

ᑭᒋ ᐧᐃᒋᐃᒋᐠ ᐊᐧᐊᔑᔕᐠ ᑲ ᒥᔑᑭᑎᒋᐠ ᑲᓇᑕᐧᐁᓂᑕᑭᐠ ᑭᒋ ᓇᓇᑲᒋᐃᒋᐠ 

ᐊᓂᑭ ᑕᑐ ᑲ ᐊᔑᒋᒋᐠ ᐊᐢᑲᐤ ᐊᔑᒋᐸᓇᐊᑲᓂᐧᐊᐧᓇᐠ ᑭᒋ ᐸᑭᑎᓇᑭᐠ ᑲ ᐃᑌᓂᑕᑭᐠ᙮ ᐃᐢᐱ ᑲᑎᑕᑐ ᐱᐳᓀᓯᒋᐠ 

ᐊᐧᐊᔑᔕᐠ ᑲ ᐊᑎᐧᐊᓇᐧᐃᒋᐠ ᑲ ᑭ ᐃᔑᑲᓇᐧᐁᓂᒥᒋᐠ ᑭᒋ ᐸᔭᑌᑕᑯᑕᓂᐧᐊᐠ ᑲ ᐃᑕᔓᐧᐊᓂᐧᐊᐠ ᐅᒪ ᐅᒋ ᑲ ᐃᔑ 

ᐃᑕᐢᑯᓂᑲᑌᐠ ᐊᐧᐊᔑᔕᐠ ᐅᒋ᙮ ᑲ ᑭ ᐃᔑ ᓇᐢᑯᒧᑐᒋᑲᑌᐧᑲ ᐸᐣ ᑲᓇᓇᑲᒋᐃᒋᐠ ᑲ ᐅᑎᓂᒋᐠ ᐊᐧᐊᔑᔕᐠ ᐃᐢᐱ 16 

ᓀᐢᑕ 18 ᐁᑕᑐᐱᐳᓀᓯᐟ ᐊᔕᔾ ᐁ ᑭ ᐃᐡᐧᑲ ᐅᐱᑭᐃᐟ᙮

ᑕᔑᑫᐧᐃᑲᒥᐠ ᒪᓯᓇᐃᑲᐣ ᑲᐸᑭᑎᓂᑲᑌᐠ 

ᑲ ᑭ ᐃᑕᒋᐠ ᐁ ᐊᓂᒧᒋᑲᑌᐠ ᐅᒪ ᑭ ᐃᐧᑌᐧᐊᐠ ᐧᑲᔭᐢᐠ ᑭᒋ ᐃᔑᓇᐧᑲᑭ ᑲ ᐃᔑ ᓇᓇᑲᒋᐃᒋᐠ ᑲ ᐃᔑ 

ᑲᓇᐧᐁᓂᒥᒋᐠ ᐊᐧᐊᔑᔕᐠ ᐧᑲᔭᐢᐠ ᑭᒋ ᐃᔑᓇᐧᑲᑭ᙮ ᑭᒋ ᑭ ᐃᑕᐧᑲᑭ ᑭᒋ ᑭᒥᐧᓀᓂᒧᒋᐠ ᐊᐧᐊᔑᔕᐠ᙮ ᐁᐧᑲᓂᒪ 

ᑲᒪᒥᑐᓀᓂᑕᒥᐃᑯᓇᓂᐧᐊᐠ ᐃᐧᑌᐧᐊᐠ ᑲ ᑭ ᐊᓂᒧᑕᑭᐠ ᐅᐅ ᑲ ᐃᔑ ᑲᓇᐧᐁᓂᒥᒥᒋ ᐊᐧᐊᔑᔕ ᐧᑲᔭᐢᐠ ᑭᒋ 

ᐃᔑᓇᐧᑲᑭ᙮ 

ᓀᐢᑕ ᑲ ᑭ ᐃᔑ ᐸᑯᓭᓂᒧᒋᐠ ᒪᓯᓇᐃᑲᓇ ᑲ ᑭᐡᐳᓇᑕᓂᐧᐊᑭ ᐃᐢᐱ ᐁ ᐱᑐᐧᑲᐃᐟ ᐊᐧᐊᔑᐡ ᑫ ᐃᔑᑲᓇᐧᐁᓂᒥᐟ 

( ᑕᔑᑫᐧᐃᑲᒥᑯᐠ ᑫ ᐃᔑ ᐸᑭᑎᓂᐟ, ᐊᐧᐁᓂᑲᐣ ᑲ ᐧᐃ ᑲᓇᐧᐁᓂᒪᐧᐊᓱᐟ ᐧᐃᑭᐠ ᓀᐢᑕ ᐱᑯ ᒪᒪᐤ ᑲ ᐃᔑ 

ᑲᓇᐧᐁᓂᒥᒋᐠ ᐊᐧᐊᔑᔕᐠ) ᐯᐱᑐᐡ ᑭᒋ ᐃᔑᓇᐧᑲᐧᑲᐸᐣ ᒪᓯᓇᐃᑲᓇ ᑲ ᑭᐡᐳᓇᑕᓂᐧᐊᑭ ᑭᒋ ᐸᔭᑌᑕᐧᑲᑭ ᑲ ᐃᔑ 

ᓇᑕᐧᒪᐁᓂᑕᐧᒪᑲᐠ ᑭᒋ ᐃᔑ ᑭᐡᐳᓇᑕᓂᐧᐊᑭ ᑭᒋ ᑭᓂᓂᓯᑕᐧᐃᓇᑭᐠ ᑫ ᑭᐡᐳᓇᑕᒋᐠ ᐧᑲᔭᐢᐠ ᑭᒋ ᑭ ᑐᑕᑭᐠ᙮ 

ᐊᓂᑭ ᐅᒪ ᑲ ᑭ ᐃᔑ ᑲᐧᑫᒋᑫᒧᒋᐠ ᐁᑯᔑ ᐅᒪ ᑭᒋ ᐃᔑᑐᒋᑲᑌᓂᑭᐸᐣ ᑫ ᑭ ᐊᑎ ᒥᓄᐸᓂᑭ ᑫᐧᑲᓇ ᑲ ᐃᔑ 

ᒧᐢᑌᔦᓂᒋᑲᑌᐠ᙮ ᒥᓯᐧᐁ ᐧᑲᔭᐢᐠ ᑭᒋ ᐃᔑᓇᐧᑲᐠ ᑲ ᐃᔑᓇᐧᑲᐠ ᑲ ᐃᔑ ᐊᐸᑎᓯᓇᓂᐧᐊᐠ ᑲ ᐃᔑ ᐃᑕᐧᑲᑭ 

ᐊᐸᑎᓯᐧᐃᑲᒥᐧᑲ  ᓀᐢ ᐊᐸᒋᐊᑲᓇᐠ ᐧᑲᔭᐢᐠ ᑭᒋ ᐃᔑᓇᐧᑲᓂᓂᑭ ᑲ ᐃᔑ ᐃᐧᑌᒋᐠ ᐃᐢᐱ ᐁ ᑭᐡᐳᓇᑕᒋᐠ 

ᒪᓯᓇᐃᑲᓇ ᑲ ᐃᔑ ᓇᑕᐧᐁᓂᑕᐧᑲᐠ ᑭᒋ ᐃᔑ ᓄᓱᓀᐃᑲᑌᐠ ᑲ ᐃᑕᔓᐧᐊᓂᐧᐊᐠ᙮ 

ᐁ ᐊᓂᒧᑕᒪᑐᓇᓂᐧᐊᐠ ᑫᐧᑲᓇ ᑲ ᐃᔑ ᑭᐢᑫᓂᒋᑲᑌᐠ 

ᐁᐧᑲᓂ ᓀᐢᑕ ᑲ ᑭ ᐃᐧᑕᓂᐧᐊᐠ ᑲ ᑭ ᐃᔑ ᐧᐃᑕᒪᑐᓇᓂᐧᐊᐠ ᑲ ᑭ ᐃᔑ ᒧᐢᑌᔦᓂᒋᑲᑌᐠ ᐃᐢᐱ ᐁ ᐊᓂᒧᒋᑲᑌᐠ 

ᐅᒪ ᐊᐸᑎᓯᐧᐃᐣ ᒥᓯᐧᐁ ᐊᐧᐁᓂᑲᐣ ᑭᒋ ᑭ ᑭᐢᑫᓂᑕᐠ᙮ ᑭᒋ ᑭ ᐅᒋ ᒪᓇᒋᑕᓂᐧᐊᐠ ᑫᐧᑲᐣ ᑲ ᑭᐢᑫᓂᒋᑲᑌᐠ ᑭᒋ 

ᐧᐃᒋᐃᒋᐠ  ᐁᒪᓇᒋᐃᒋᐠ ᐊᐧᐊᔑᔕᐠ ᓀᐢᑕ ᐅᓂᑭᐃᑯᐧᐊᐧᐊ ᐁᒪᓇᒋᐃᒥᒋ᙮ ᐧᐁᓴ ᐅᒪ ᑐᐧᐃ ᑫᐧᑲᐣ ᓂᓇᒣᓂᑕᐧᑲᐣ 

ᑭᒋ ᐅᒋ ᐊᑯᐃᐟ ᐊᐧᐁᓂᑲᐣ ᐊᐸᑕᐣ ᒪᑲ ᒥᑐᓂ ᑭᒋ ᑲᐧᑫ ᐊᐧᑲᒥᑲᒋᑲᑌᐠ ᐅᒪ ᑐᐧᐃ ᑫᐧᑲᐣ᙮ 

ᐅᒪ ᑐᐧᐃ ᑫᐧᑲᐣ ᑲ ᐊᓂᒧᑕᒪᑐᓇᓂᐧᐊᐠ ᑫᐧᑲᐣ ᑲ ᐃᔑ ᑭᐢᑫᓂᒋᑲᑌᐠ ᑕᑕᐱᑕᐤ ᑲᑕ ᑐᒋᑲᑌᐤ ᐁᑲ ᒥᓯᐧᐁ ᑫᐧᑲᐣ 

ᑭᒋ ᑎᐸᑐᒋᑲᑌᐠ᙮ ᒋᑫᒪ ᑭᒋ ᐅᒋ ᑭᐢᑌᓂᒥᒋᐠ ᑕᑐᑌᓇᐤ ᑲ ᐃᔑ ᒪᓂᐸᓂᒋᐠ ᔕᑯᐨ ᓇᑕᐧᐁᓂᑕᐧᑲᐣ ᑭᒋ 

ᐊᓂᒧᑕᒪᑐᓇᓂᐧᐊᐠ ᑫ ᑭ ᐊᑎ ᐅᒋ ᒥᓄᐸᓂᐠ ᐅᒪ ᒪᑲ ᑲ ᐅᒋ ᑐᒋᑲᑌᐠ ᐁ ᐧᐃᐧᐃᒋᐃᒋᐠ ᐊᐧᐊᔑᔕᐠ᙮ ᐁᑯᑕ 

ᓀᐢᑕ ᐊᐢᑲᐤ ᑲ ᐅᒋᐸᓂᐠ ᑲ ᐧᐃᓇᐢᐱᒋ ᐅᑎᓇᒪᓱᐟ ᐊᐧᐊᔑᔕ ᐊᐧᐁᓂᑲᐣ᙮ ᑭᐊᓂᒧᑕᐧᒪᐠ ᓀᐢᑕ ᐅᑯ 

ᑲᒪᒪᐧᐃᐊᐱᒋᐠ ᑭᒋ ᐊᓂᒧᑕᑭᐠ ᐅᐅ ᑫᐧᑲᓇ ᑲ ᐃᔑ ᒧᐢᑌᔦᓂᑕᒥᓂᒋ ᑲ ᐊᐸᑎᓯᑲᑕᒥᓂᒋ ᐅᒣᓂᐤ 

ᐊᑐᐢᑫᐧᐃᓂᓂᐤ᙮ 

ᒥᒉᐟ ᐊᐧᐊᔑᔕᐠ ᐊᓂᒥᐃᑯᐧᐊᐠ ᓀᐢᑕ ᐅᓂᑭᐃᑯᒪᐧᐊᐠ ᐊᓂᒥᐃᑯᐧᐊᐠ ᐅᐅ ᑫᐧᑲᓇ  ᑭᒋ ᑎᐸᑐᑕᑭᐠ ᑲ ᐃᑎᒋᐠ ᑭᒋ 

ᐧᐃᑕᒪᐧᐊᒋᐠ ᐊᐧᐁᓂᑲᓇ ᑲ ᐅᑕᐸᑎᓯᐧᐃᓂᓂᒋ᙮ ᐁᐧᑲᓂᒪ ᒪᑲ ᒥᓇ ᑯᑕᐠ ᑫᐧᑲᓂᐤ ᑫᑲᓇᐧᐊᐸᑕᐧᑲᐸᐣ ᑭᒋ ᐅᑭᒪᐧᐃ 

ᐊᑐᐢᑫᓇᑲᓇᐠ ᑭᒋ ᐊᒍᐧᐃᓂᑲᑌᐧᑲᐸᐣ ᑫᐧᑲᓇ ᑲ ᐊᓂᒧᒋᑲᑌᑭ ᐁᑲ ᒥᓇ ᒥᓇ ᑭᒋ ᐊᓂᒧᒋᑲᑌᑭ ᑲ ᐃᔑ 

ᒪᓂᐸᓂᓇᓂᐧᐊᐠ᙮᙮ 

ᑭᒋᐅᑭᒪᐤ ᑭᒋ ᐊᐸᒋᐊᐟ ᐅᑕᑐᐢᑫᓇᑲᓇ ᑭᒋ ᓇᓇᑲᒋᑕᓂᒋ ᐅᐅ ᑫᐧᑲᓇ ᐧᐃᓇᐧᐊᐤ ᐱᑯ ᐊᑐᐢᑫᓇᑲᓇᐠ ᑭᒋ 

ᑭᐢᑫᓂᑕᑭᐠ ᑫᐧᑲᓂᐤ ᑲ ᐊᓂᒧᑕᒪᒋᐠ ᑭᒋ ᑭᐢᑌᓂᒥᐟ ᐊᐧᐁᓂᑲᐣ ᐅᒪ ᐁᐧᑲᓂ ᓀᐢᑕ ᑲ ᑭ ᐃᐧᑌᒋᐠ ᑭᒋ ᐃᑕᐧᑲᑭᐸᐣ 

ᐅᓇᔓᐧᐁᐧᐃᐣ ᐅᒪ ᐅᒋ ᑭᒋ ᐧᐃᑕᒪᐟ ᐅᒋ᙮ 

ᑭ ᐊᓂᒧᒋᑲᑌᐤ ᑲᓇᐢᐱᒋ ᐅᑎᓇᒪᓱᐟ ᐊᐧᐁᓂᑲᐣ ᐊᐧᐊᔑᔕ 

ᐁᐧᑲᓂ ᓀᐢᑕ ᑲ ᐃᐧᑕᓂᐧᐊᐠ ᐁᑕᐱ ᐊᓂᒧᒋᑲᑌᐠ ᑕᓀᐢᐱᒋ ᑭᐢᑌᓂᒋᑲᑌᐠ ᐯᔭᑯᑌᐃᓯᐧᐃᐣ ᐁᑲ ᑭᒋ 

ᐸᑲᓂᐱᑎᒋᐠ ᐊᐧᐊᔑᔕᐠ᙮ ᐁᐧᑲᓂ ᓀᐢᑕ ᑲ ᐃᐧᑌᒋᐠ ᐊᓂᑭ ᑲ ᑭ ᐃᑕᒋᐠ ᐁ ᐧᐃᔑᑭᒪᒋᐠ ᐊᓂᐃ ᑲ 

ᐊᐸᑎᓯᑲᑕᒥᓂᒋ ᑲ ᐅᑎᓇᓂᒋ ᐊᐧᐊᔑᔕ ᐃᐢᐱ ᐁᒪᓂᐸᓂᓂᐠ ᐯᔭᑯᑌᐧᐃᓯᐧᐃᓂᐠ᙮ ᑭᒋ ᑭᐢᑌᓂᑕᑭᐠ ᓀᐢᑕ 

ᐊᐧᑲᒥᓯᑲᑕᑭᐠ ᐅᑕᐸᑎᓯᐧᐃᓂᐧᐊᐤ ᐅᒪ ᐅᒋ ᑲᐧᐃᓇᐢᐱᒋ ᐅᑎᓇᐟ ᐊᐧᐁᓂᑲᐣ ᐊᐧᐊᔑᔕ ᑲ ᑭ ᑲᓇᐧᐁᓂᒪᐟ᙮ ᐧᑲᔭᐢᐠ 

ᑭᒋ ᐧᐊᐧᐁᓇᐢᑕᓂᐧᐊᐠ ᑭᒋ ᒪᒥᑐᓀᓂᒥᒋᐠ ᐊᐧᐊᔑᔕᐠ ᑕᓀᑌᓂᑕᑭᐠ᙮ ᓀᐢᑕ ᒪᑲ ᐧᑲᔭᐢᐠ ᑭᒋ ᑭᐧᐊᐧᐃᒋᐃᒋᐠ ᐊᓂᑭ 

ᐊᑐᐢᑫᓇᑲᓇᐠ ᐁᐧᐊᐧᐁᓂᑲᑕᑭᐠ ᑫᐧᑲᓇ᙮ 

ᐁᐧᑲᓂ ᒪᑲ ᓀᐢᑕ ᑲ ᐃᐧᑌᒋᐠ ᐊᓂᑭ ᑕᑐ ᑲ ᑭ ᐃᑕᒋᐠ ᐁ ᐊᔭᒥᑐᒋᑲᑌᓂᑭ ᐅᐅ ᐁᓇᑕᐧᐁᓂᑕᑭᐠ ᐁᑲ ᐱᑐᐡ 

ᑭᒋ ᐃᑐᑕᐃᒥᒋ ᐊᐧᐊᔑᔕ ᐱᑯ ᐅᑎᑕᐧᐃᓂᐧᐊᐠ ᑭᒋ ᐃᑕᓂᒋ᙮ᐊᓂᒪ ᒪᑲ ᑲ ᐅᒋ ᐃᔑ ᐸᑯᓭᓂᒧᒋᐠ ᐁᑲ ᑭᒋ 

ᐧᐊᓂᑕᓂᒋ ᑲ ᐅᑕᐢᑲᓀᓯᓂᒋ ᑭᒋ ᐃᔑ ᐱᒧᑕᑕᓂᐧᐊᐠ ᐱᑯ ᑭᔭᐱᐨ ᑲ ᑐᒋᑲᑌᐠ ᐅᒪ ᐊᐸᑎᓯᐧᐃᐣ᙮ ᐁᐧᑲᓂ ᒪᑲ ᑲ 

ᐃᐧᑌᒋᐠ ᐊᐸᒋᐊᑲᓇᐠ ᐊᒋᑫᐣ ᑫᓂᑯᐠ ᑭᒋ ᐊᑐᐢᑲᒋᑲᑌᑭ ᐅᐅ ᐊᐸᑎᓯᐧᐃᓇ ᑫ ᑭ ᐅᒋ ᐧᐊᐧᐃᒋᐧᑕᓂᐧᐊᑭ 

ᐯᔭᑯᑌᐧᐃᓯᐧᐃᓇ᙮ 

ᐁᐧᑲᓂ ᓀᐢᑕ ᑲ ᑭ ᐃᐧᑕᓂᐧᐊᐠ ᑭᒋ ᐊᐸᐊᐢᑌᑭᐸᐣ ᑭᒋ ᐧᐊᐸᒥᑐᒋᐠ ᑲ ᐃᔑ ᐧᐃᒋᔕᓂᒥᑐᒋᐠ ᐊᐧᐊᔑᔕᐠ ᓇᐢᐱᐨ 

ᐁᑭᐢᑌᓂᑕᐧᑲᐠ ᐊᓂᒪ ᑲ ᐃᔑ ᐃᑕᑯᒥᑐᓇᓂᐧᐊᐠ᙮ 

ᐊᓂᑭ ᑲ ᑭ ᐃᑕᒋᐠ ᒥᒉᐟ ᑫᐧᑲᓇ ᑭ ᐊᓂᒧᑕᐧᒪᐠ ᑲ ᒪᒥᑐᓀᓂᑕᒥᐃᑯᒋᐠ ᐅᒣᓂᐤ ᐅᒋ ᓇᐢᐱᒋ ᑲᐅᑎᓇᐟ ᐊᐧᐁᓇ 

ᐊᐧᐊᔑᔕ ᑲ ᑭᑲᓇᐧᐁᓂᒪᐟ 

 

 

 

 

 

 

 

 

 

ᐁᑭᐸᑯᓭᓂᒧᒋᐠ ᓂᐧᔕᔭᐠ ᑭᒋ ᑭ ᐃᔑᓇᑯᑕᐟ ᑭᒋ ᐅᑭᒪᐤ ᐅᒣᓂᐤ ᐅᒋ ᑲ ᐃᑕᔓᐧᐊᓂᐧᐊᓂᓂᐠ ᑲᓇᐢᐱᒋ 

ᐅᑎᓂᐟ ᐊᐧᐊᔑᐡ ᑭᒋ ᓂᑕᐧᐃᑭᐊᐟ ᐊᐧᐁᓂᑲᐣ᙮ ᑯᑕᐠ ᒪᑲ ᑲᐧᐃᒧᒋ ᑲᓇᐧᐁᓂᒪᐟ ᐃᓂᑯᐠ ᑫ ᑭ ᐸᑭᑎᓂᒥᒋ᙮

ᑭᒋ ᑭ ᐊᔭᒥᐃᐟ ᐊᐢᑭᐧᐃ ᑭᒋ ᐅᑭᒪᐤ ᐅᒣᓂᐤ ᐅᒋ ᑭᒋ ᑭ ᐊᐸᑎᓯᑲᑕᑭᐠ ᐊᓂᑭ ᑲ ᐅᑕᐸᑎᓯᐧᐃᓂᒋᐠ 

ᑭᒋ ᑭ ᐧᐃᒋ ᐊᐸᑎᓯᒪᒋᐠ ᐊᐧᐊᔑᔕ ᑲ ᐅᑎᓇᓂᒋ ᐃᐢᐱ ᐁᒪᓂᐸᓂᓂᐠ ᐯᔭᑯᑌᐧᐃᓯᐧᐃᓂᐠ ᑭᒋ ᑭ 

ᐊᑎᒥᓄᐸᓂᐠ ᐅᒣᓂᐤ ᐊᑐᐢᑫᐧᐃᓂᓂᐤ ᐅᑌ ᐃᑌᑫᐢᑲᒥᐠ ᑲ ᐃᔑ ᐃᑕᔭᐠ᙮ ᑭᒋ ᐧᑲᔭᐢᐠ ᑭᓂᓯᑐᒋᑲᑌᑭ 

ᐁᔑ ᐊᑐᐢᑫᒪᑲᑭ ᐅᐅ ᐅᒪ ᐁ ᐃᑭᐠ᙮ 

ᑲ ᐃᔑ ᒧᐢᑌᔦᓂᑕᑭᐠ ᐅᑎ ᐊᓂᑭ ᑭᒋ ᐅᑭᒪᐧᐃ ᐊᑐᐢᑫᓇᑲᓇᐠ ᑭᒋ ᑭ ᐸᔭᑌᑕᐧᑲᐠ ᐅᒪ ᑐᐧᐃ ᑫᐧᑲᐣ ᑭᒋ 

ᑭᓂᓯᑐᑕᑭᐠ ᑲ ᐅᑭᒪᑲᑕᑭᐠ ᓀᐢᑕ ᒪᑲ ᑭᒋ ᐅᑭᐧᐃ ᐊᑐᐢᑫᓇᑲᓇᐠ ᐅᑌ ᐃᑌᑫᐢᑲᒥᐠ ᑲ ᐃᔑ ᐃᑕᔭᐠ ᑭᒋ 

ᑭ ᐅᒋ ᑲᔭᒣᓂᑕᐧᑲᐠ ᐅᒪ ᐅᒋ ᑲᐧᐃ ᐅᐯᑭᐊᐟ ᐊᐧᐁᓂᑲᐣ ᐊᐧᐊᔑᔕ ᓇᐢᐱᒋ ᑲ ᐅᑎᓇᐟ᙮ 

ᐁᑭ ᐃᔑ ᐸᑯᓭᓂᒧᓇᓂᐧᐊᐠ ᐅᒪ ᑭᒋ ᐃᑕᐢᑌᑭᐸᐣ ᐅᒪ ᐊᑐᐢᑫᐧᐃᐣ ᐧᑲᔭᐢᐠ ᑭᒋ ᑭ ᐃᐢᐸᓂᐠ 

ᐁᓄᒋᑕᓂᐧᐊᐠ ᐅᒪ ᑐᐧᐃ ᐊᐸᑎᓯᐧᐃᐣ᙮ 

ᐁᐧᐃᒋᐃᒋᐠ ᐃᓂᓂᐧᐃ ᐅᐡᑲᑎᓴᐠ ᓀᐢᑕ ᐊᐧᐊᔑᔑᔕᐠ 

ᑲᑕᔑᒋᐠ ᐃᓂᓂᐧᐊᐠ ᐅᑕ ᐅᐣᑌᕆᐅ ᐊᐢᑭᐠ᙮ ᑲ ᐃᔑ ᑲᓇᐧᐊᐸᒋᑲᑌᑭ ᒪᑲ ᑲ ᐅᒋ ᐧᐊᐧᐃᒋᐧᑕᓂᐧᐊᑭ ᐅᐅ ᐃᓂᓂᐠ 

ᐃᑌᑫ ᒥᓯᐧᐁ ᐊᐧᐁᓂᑲᐣ ᐊᔑᑕᑭᒪᑲᓂᐧᐊᐣ ᐧᐁᒥᐢᑎᑯᔑᑲᓇᐠ ᓀᐢᑕ ᐊᔭᐡᑭᒣᐧᐊᐠ᙮ ᔕᑯᐨ ᐧᐁᒥᐢᑎᑯᔑᒧᐧᐃᓂᐠ ᒧᓇ 

ᐊᓂᒪ ᐃᑎᑕᐧᑲᐣ ᐃᓂᓂᐤ ᑭᒋ ᐃᑕᑭᒥᐟ ᒥᓯᐧᐁ ᐊᐧᐁᓂᑲᐣ ᓇᓇᑲᐤ ᐃᔑᓂᑲᑕᑲᓂᐧᐊᐧᓇᐠ ᐊᑕ ᐁ ᐃᓂᓂᐧᐃᐟ 

ᐊᐧᐁᓂᑲᐣ᙮ 

ᐊᓂᑭ ᑲ ᑭ ᐃᑕᒋᐠ ᐁ ᐊᔭᒥᑐᑕᒧᐟ ᐅᒣᓂᐤ ᑭᒋ ᑭ ᐅᒋ ᐧᐃᒋᐃᒥᒋ ᐊᐧᐊᔑᔕ ᑭᐧᐃᑕᐧᒪᐠ ᑲ ᐃᑌᓂᑕᑭᐠ᙮ 

 

 

 

 

 

 

 

 

 

 

 

 

 

 

 

 

 

 

 

ᓇᐢᐱᐨ ᓱᑲᐢᑌᓂᐤ ᑲ ᐃᑌᓂᑕᑭᐠ ᑭᒋ ᑭ ᐧᐊᐧᐃᒋᐧᑕᒋᐠ ᐅᒣᓂᐤ ᐊᑐᐢᑫᐧᐃᓂᓂᐤ ᑲ ᑭ ᐃᔑ ᐸᑯᓭᓂᒧᒋᐠ 

ᑭᒋ ᑐᒋᑲᑌᓂᐠ ᑭᒋ ᑭ ᐅᒋ ᐧᐃᒋᐃᒥᒋ ᐃᓂᓂᐧᐊ ᐧᐁᒥᐢᑎᑯᔑᑲᓇ ᓀᐢᑕ ᐊᔭᐡᑭᒣᐧᐊ ᐅᑕ ᐅᐣᑌᕆᐊ 

ᐊᐢᑭᐠ᙮ 

ᒥᓯᐧᐁ ᑭᓇᐢᑯᒧᑐᑕᐧᒪᐠ ᐁᑲᓇᐧᐊᐸᒪᒋᐠ ᐃᓂᓂᐧᐊ ᒥᓯᐧᐁ ᐱᑯ ᑭᒋ ᑭ ᒪᐧᑲᓯᓇᐃᑲᑌᓂᐠ ᐅᓇᔓᐧᐁᐧᐃᓂᐠ 

ᓀᐢᑕ ᑭᒋ ᐸᔭᑌᑕᐧᑲᓂᓂᐠ ᑫ ᐃᔑ ᐱᐢᑭᑕᓯᓇᐃᑲᑌᓂᐠ ᐅᓇᔓᐧᐁᐧᐃᓂᐠ ᑭᒋ ᑭ ᐃᔑᑲᓇᐧᐊᐸᒋᑲᑌᓂᐠ 

ᑭᐡᐧᑲ ᒪᐧᑲᓯᓇᐃᑲᑌᓂᑫ᙮ 

ᑭᑐᒋᑲᑌᐤ ᒥᓯᐧᐁ ᑫᐧᑲᐣ ᑭᒋ ᑭ ᐸᔭᑌᑕᐧᑲᐠ ᑭᒋ ᑭ ᐅᒋ ᓂᓯᑐᑕᑭᐠ ᐅᐡᑲᑎᓴᐠ ᑲ ᐊᑎ ᐃᑕᑯᒥᑐᐧᐃᐟ ᑭᒋ 

ᐸᔭᑌ ᐧᐃᑕᒧᐟ᙮ 

ᐊᑎᐟ ᓀᐢᑕ ᑭ ᐃᐧᑌᐧᐊᐠ ᑭᒋ ᑭ ᐊᔑᒋᐸᓂᑭ ᐃᑕᐢᑲᓀᓯᐧᐃᓇ ᓀᐢᑕ ᐃᔑᑭᔑᐧᐁᐧᐃᓇ ᐁᑲ ᑭᒋ 

ᐊᐧᓭᐃᑲᑌᑭ ᐁᒪᐧᑲᓯᓇᐃᑲᑌᑭ ᑲᓄᒋᑕᓂᐧᐊᑭ᙮ 

ᐅᐡᑲᓇᑎᓴᐠ ᐃᓂᓂᐠ ᑲ ᐃᑕᑭᓱᒋᐠ ᐧᐃᓇᐧᐊᐤ ᑲᑕ ᑕᐱ ᑲᓇᐧᐊᐸᑕᐧᒪᐠ ᐅᐅ ᐃᑕᔓᐧᐁᐧᐃᓇ ᐁᑲ ᑫᐧᑲᐣ ᑭᒋ 

ᓀᓯᑕᒥᐃᑯᒋᐠ ᑲ ᐃᔑ ᐃᑕᒋᐠ ᐃᐡᑯᓂᑲᓇᐢᑭᐠ᙮ ᑭᒋ ᐃᑕᐧᑲᐠ ᐅᓇᔓᐧᐁᐧᐃᐣ ᑭᒋ ᑭ ᐅᒋᐢᑕᒪᒋᐠ 

ᑕᔑᑫᐧᐃᑲᒥᑯᓂᐤ ᑫ ᑭ ᐃᔑ ᐧᐃᑭᒋᐠ ᐃᐢᐱ ᐁ ᐃᑕᒋᐠ ᐃᓂᓂᐧᐊᐢᑭᐠ᙮ 

ᐃᓂᓂᐧᐃ ᓀᐢᑕ ᐧᐁᒥᐢᑎᑯᔑᔑᔕᐠ ᑭᒋ ᐧᐊᐧᐃᒋᐃᒋᐠ ᐯᔭᐧᑲᐣ ᑭᒋ ᑭ ᐃᔑ ᑲᓇᐧᐊᐸᒥᒋᐠ ᐃᐢᐱ ᐁ 

ᐅᓇᐢᑕᒪᒋᐠ ᐅᐱᒪᑎᓯᐧᐃᓂᐧᐊᐤ ᓀᐢᑕ ᑲ ᐃᑕᑯᒥᑐᒋᐠ᙮ 

ᐊᓂᑭ ᒥᓯᐧᐁ ᐅᒪ ᑲ ᐃᔑ ᐧᐊᐧᐃᒋᐃᐧᐁᒋᐠ ᑭᒋ ᒥᓯᑌᐸᓂᓂᐠ ᐅᑕᑐᐢᑫᐧᐃᓂᐧᐊᐤ ᐅᐡᑲᑎᓴ ᐅᒋ ᒧᓇ ᐱᑯ 

ᐃᓂᓂᐧᐃ ᐅᐡᑲᑎᓴ ᒪᑲ ᒥᓯᐧᐁ ᐃᑕᐢᑲᓀᓯᐧᐃᓂᐠ ᐃᔑ᙮ 

ᑕᑐ ᐊᓂᐃ ᑫᒪᐧᑲᓯᓇᐃᑲᑌᑭ ᐅᓇᔓᐧᐁᐧᐃᓂᐠ ᑭᒋ ᑭ ᐅᒋ ᐧᐊᐧᐃᒋᐧᑕᓂᐧᐊᐠ ᒥᓯᐧᐁ ᐃᔑ ᑭᒋ ᑭᒥᓄᐸᓂᐠ᙮ 

ᐃᑕᐢᑲᓀᓯᐧᐃᓂᐠ ᐃᔑ ᒥᓯᐧᐁ ᑲ ᐃᑐᒋᑲᑌᐠ ᐁᐱᒥᐃᐟ ᐊᐧᐊᔑᐡ ᑲ ᐃᔑ ᐧᐊᐧᐃᒋᐃᐟ ᑲᑐᑕᑭᐠ ᐊᐧᐁᓂᑲᓇᐠ 

ᐅᐸᔦᑯᑌᐧᐃᓯᐧᐃᓂᐧᐊᐠ᙮ 

ᐊᓂᐃ ᑲ ᑭ ᐃᐧᑕᓂᐧᐊᐠ ᓇᐢᐱᒋ ᐊᐧᐁᓂᑲᐣ ᑲ ᐧᐃ ᐅᑎᓇᒪᓱᐟ ᐊᐧᐊᔑᔕ ᑭᒋ ᑲᓇᐧᐁᓂᒪᐟ ᒥᓯᐧᐁ ᑫᑯ 

ᑐᐧᐃ ᐊᐧᐊᔑᐡ ᒧᓇ ᐱᑯ ᐃᓂᓂᐧᐃᐊᐧᐊᔑᔕᐠ ᐊᓂᑭ ᑲ ᑭ ᐃᑕᒋᐠ ᐁ ᐊᔭᒥᑐᒋᑲᑌᓂᐠ ᐅᒣᓂᐤ ᐅᒋ 

ᒥᑐᓂ ᑭ ᐃᐧᑌᐧᐊᐠ ᑭᒋ ᒪᐡᑲᐧᐃᑕᐧᑲᓂᓂᐠ ᑲ ᑭ ᐃᔑ ᐊᔭᒥᑐᑕᑭᐠ ᐅᐅ ᑫᐧᑲᓇ᙮ ᔕᑯᐨ ᒥᑐᓂ ᐁ 

ᑭᒪᐡᑲᐧᐃᑕᑯᓯᓇᓂᐧᐊᐠ ᐧᑲᔭᐢᐠ ᑭᒋ ᐊᐸᑎᓯᑲᑕᑭᐠ ᐊᑐᐢᑫᓇᑲᓇᐠ᙮ 

ᐊᔭᐡᑭᒣ ᐊᐧᐊᔑᔕᐠ ᓀᐢᑕ ᐧᐁᒥᐢᑎᑯᔑᑲᓇᐠ ᐊᐧᐊᔑᔕᐠ ᑭᒋ ᐊᐸᒋᑕᒋᐠ ᐊᓂᐃ ᐧᑲᔭᐢᐠ ᑲ ᐧᐃ ᐃᔑ 

ᐅᓇᐢᑕᓂᐧᐊᓂᓂᑭ ᑫᐧᑲᓇ ᐃᐢᐱ ᐅᒪ ᐁ ᑐᒋᑲᑌᓂᐠ ᓀᐢᑕ ᑭᒋ ᑭ ᑭᐸᓂᐧᑕᓂᐧᐊᐠ ᐃᑕᐢᑲᓀᓯᐧᐃ 

ᑭᐢᑭᓄᐊᒪᑫᐧᐃᓇ᙮ 

 ᓀᐢᑕ ᐊᓂᑭ ᑕᑐ ᑲ ᑭ ᐃᑕᒋᐠ ᑲ ᑭ ᐃᔑ ᐸᑯᓭᓂᒧᒋᐠ ᐯᔭᐧᑲᐣ ᑭᒋ ᐃᔑ ᑲᓇᐧᐊᐸᒋᑲᑌᐧᑲᐸᐣ ᑲ ᐃᔑ 

ᐊᐸᑎᓯᑲᒋᑲᑌᑭ ᑯᑕᑭᔭ ᐊᐸᑎᓯᐧᐃᑲᒥᐧᑲ ᐃᐢᐱ ᐁᓄᒋᐃᒋᐠ ᐊᐧᐊᔑᔕᐠ ᑲᒪᓂᐸᓂᒋᐠ ᑲᒪᓂᐸᓂᓂᒋ 

ᐅᓂᑭᐃᑯᐧᐊᐧᐊ᙮ ᑲ ᐃᔑ ᐱᒥᐃᒋᐠ ᒪᑲ ᐊᐧᐊᔑᔕᐠ ᐅᑕ ᐅᐣᑌᑎᐅ᙮ 

ᐁᔑᑭᒥᒋᐠ ᑲ ᐃᑕᐢᑌᓂᐠ ᐅᑕᐸᑎᓯᐧᐃᓂᐧᐊᐤ ᑲ ᐃᔑ ᐧᐊᐧᐃᒋᐊᒋᐠ ᐊᐧᐁᓂᑲᓇ 

ᐃᓂᓂᐧᐊ ᐊᓂᑭ ᑲ ᐅᑎᓇᒋᐠ ᐊᐧᐊᔑᔕ ᒪᓂᐸᓂᐧᐃᐣ ᐁ ᐃᑕᐧᑲᓂᓂᐠ 

ᐁᐧᑲᓂ ᓀᐢᑕ ᐯᔭᐧᑲᐣ ᐁ ᐃᔑ ᑲᓇᐧᐊᐸᒥᒋᐠ ᐊᓂᑭ ᑯᑕᑭᔭᐠ ᐊᑐᐢᑫᓇᑲᓇᐠ ᐁ ᐊᑎ ᒪᒋᑕᓂᐧᐊᓂᓂᐠ ᑭᒋ 

ᔑᑭᐃᒋᐠ ᑲ ᐃᔑ ᐱᒪᐊᒋᐠ ᐃᓂᓂᐧᐊ᙮ ᔕᑯᐨ ᐊᓂᒪ ᐁ ᐃᔑ ᓇᑕᐧᐁᓂᑕᐧᑲᓂᓂᐠ ᒥᓯᐧᐁ ᒪᑲ ᑭᒋ ᑭᐢᑫᓂᑕᒥᓂᒋ 

ᐊᐧᐁᓂᑲᓇ᙮ ᐊᓂᐃ ᔑᑭᐃᐧᐁᐧᐃᓇ ᑭᒋ ᑭᓂᓯᑕᐧᐃᓂᑲᑌᓂᑭ ᑲ ᐃᔑ ᐊᑐᐢᑫᐢᑕᐧᐊᒋᐠ ᐃᓂᓂᐧᐊ᙮ ᑭᒋ ᑭ ᐅᒋ 

ᐧᐊᐧᐃᒋᐊᒋᐠ ᑯᑕᑭᔭ ᐅᒪ ᑲ ᐃᔑ ᐊᑐᐢᑫᐢᑕᐧᐊᓂᒋ ᐃᓂᓂᐧᐊ᙮ ᒥᓯᐧᐁ ᐱᑯ ᐊᐧᐁᓂᑲᐣ ᑭᒋ ᐧᐊᐧᐃᒋᐃᐟ ᐃᓂᓂᐧᐊᐠ 

ᓀᐢᑕ ᑭᒋ ᑭᐢᑌᓂᒋᑲᑌᑭ ᑲ ᐃᑕᐢᑲᓀᓯᓇᓂᐧᐊᐠ᙮ ᐁᐧᑲᓂ ᒪᑲ ᑫᑐᒋᑲᑌᐠ ᑭᒋ ᓇᓇᑲᒋᑕᓂᐧᐊᑭ ᐅᐅ 

ᐊᑐᐢᑫᐧᐃᓇ᙮ ᐅᐅ ᑲ ᐊᑎᒪᓯᓇᐃᑲᑌᑭ᙮ 

 

 

 

 

 

 

 

ᑭᒪᐧᐊᑐᓯᓇᐃᑲᑌᐸᓂ ᐅᐅ ᑲ ᑭ ᑕᐱ ᑲᓇᐧᐊᐸᒋᑲᑌᐧᑲᐸᐣ᙮ ᐁᑯᑕ ᓀᐢᑕ ᐁᔑᐊᐧᑲᓇᐃᑫᐸᓂᐠ ᐃᓂᓂᐠ 

ᓀᐢᑕ ᐧᐃᓇᐧᐊᐤ ᑲ ᐃᔑ ᐊᐸᑎᓯᑲᑕᑭᐠ ᐅᐅ ᑐᐧᐊ ᒪᓂᐸᓂᐧᐃᓇ ᐃᓂᓂᐧᐊ ᐅᒋ᙮ ᑭ 

ᑭᐢᑭᓄᐧᐊᑕᓯᓇᐃᑲᑌᐸᐣ 211 ᐁ ᐃᔑ ᐱᐢᑭᑕᓯᓇᑌᑭᐠ ᒪᓯᓇᐃᑲᓂᐠ᙮ ᐊᑕ ᐁ ᐃᑕᐧᑲᑭ ᐃᓂᓂᐧᐊᐠ 

ᑲᐱᑦᐸᓂᑕᒪᓱᒋᐠ ᐅᐅ ᑐᐧᐊ ᐊᑐᐢᑫᐧᐃᓇ ᐅᑕ ᐅᐣᑌᑎᐅ ᐊᐢᑭᐠ ᑫ ᑭ ᐅᒋ ᓇᓇᑲᑕᐧᐁᓂᒪᒋᐠ 

ᐅᒐᐧᐊᔑᔑᒥᐧᐊᐧᐊ᙮ 

ᑭᐃᐧᑌᐧᐊᐠ ᒪᑲ ᐊᓂᑭ ᐊᑎᐟ ᑭᒋ ᐊᑕᓯᓇᐃᑲᑌᐧᑲᐸᐣ ᑲ ᑭ ᐃᐧᑕᓂᐧᐊᓂᑯᐸᓀ ᑲᔭᐡ ᐃᓂᓂᐧᐊᐠ ᐅᑎ ᐅᒋ 

ᐱᐢᑭᑕᓯᓇᐃᑲᑌᐤ 1(2)5 ᐃᑕᓯᓇᐤ ᑭᒋ ᑭ ᐅᒋᐢᑕᒪᒋᐠ ᐃᓂᓂᐧᐊᐠ ᐧᐃᒋᐃᐧᐁᐧᐃᓂᐠ ᒪᓂᐸᓂᐧᐃᓂᓂᐤ 

ᐁᓇᑭᐡᑲᑭᐠ᙮ 

ᐁᐧᑲᓂ ᒪᑲ ᓀᐢᑕ ᑲ ᐃᐧᑌᒋᐠ ᐊᓂᑭ ᑲ ᑭ ᐸᑭᑎᓇᑭᐠ ᐅᑕᔭᒥᐧᐃᓂᐧᐊᐧᐊ ᐊᓂᒪ ᑲ ᐃᔑ 

ᑭᐢᑭᓄᐧᐊᑕᓯᓇᑌᐠ 213 ᓀᐢᑕ 213.1 ᑭᒋ ᓇᑭᑕᓂᐧᐊᑭᐸᐣ ᑲ ᑭ ᐃᐧᑕᓂᐧᐊᓂᑯᐸᓀ ᓀᐢᑕ ᑭᒋ 

ᐧᐃᑕᒪᒋᐠ ᐃᓂᓂᐧᐊᐠ ᐧᒣᒋ ᑲ ᐃᐧᑕᒋᑲᑌᓂᐠ ᑭᒋ ᑭ ᐅᒋ ᐊᐸᒋᑕᒋᐠ ᐁᐧᐃᒐᐊᒋᐠ ᐅᑎᓂᓂᒥᐧᐊᐧᐊ᙮ ᐧᑲᔭᐢᐠ 

ᑭᒋ ᑭᓂᓯᑐᑕᑭᐠ ᑭᔕᐢᐱᐣ ᐁᑲ ᐧᑲᔭᐢᐠ ᐃᑎᑕᐧᑲᓂᑫ ᐊᓄᐨ ᑲ ᐃᑕᔓᐧᐊᓂᐧᐊᓂᓂᐠ᙮ 

ᐁᐧᑲᓂ ᓀᐢᑕ ᑲ ᐃᐧᑌᒋᐠ ᒥᓯᐧᐁ ᑫᐧᑲᐣ ᑭᒋ ᑭᑭᓂᑲᑌᑭᐸᐣ ᑲ ᐃᔑ ᐣᑕᐧᐁᓂᑕᑭᐠ ᐃᓂᓂᐧᐊᐠ ᐃᐢᐱ 

ᐁᑎᐸᑐᒋᑲᑌᑭ ᑫᐧᑲᓇ᙮ ᑭᔕᐢᐱᐣ ᐅᒪ ᑐᒋᑲᑌᐠ ᐊᒋᑫᐣ ᑲᑕ ᐊᑎᒥᓄᐸᓂᐸᐣ᙮ 

ᒥᓇ ᑯᑕᐠ 

ᐅᒪ ᑎᐸᒋᒧᐧᐃᐣ 2015 ᐅᒋ ᑲ ᑭ ᑕᐱ ᑲᓇᐧᐊᐸᒋᑲᑌᐠ ᑲ ᐃᔑ ᐱᒥᐃᒋᐠ ᐊᐧᐊᔑᔕᐠ᙮ ᑲ ᑭ ᐃᐧᑌᒋᐠ ᐱᑯ ᑕᑐ 

ᐊᐧᐁᓂᑲᓇᐠ ᑭ ᐅᑎᓂᑲᑌᓂᐤ ᐅᑕᔭᒧᐧᐃᓂᐧᐊᐧᐊ᙮ ᑭᒪᓯᓇᐃᑲᑌᐤ ᒪᑲ ᐅᑕ ᒥᓯᐧᐁ ᑫᐧᑲᐣ ᑲᐃᐧᑕᓂᐧᐊᐠ ᐁᑯᑕ 

ᒣᓯᓇᑌᐠ ᑕᐣᑌ ᑫ ᑭ ᐃᔑ ᒥᓄᐸᓂᐠ ᐁ ᓇᓇᑲᒋᐃᒋᐠ ᐊᐧᐊᔑᔕᐠ ᑲ ᐅᑎᓂᒋᐠ᙮ 

ᑲ ᑭ ᐃᔑᐯᑕᒋᐠ ᐁ ᐃᐧᑌᒋᐠ ᐊᐧᐁᓂᑲᓇᐠ ᒥᓯᐧᐁ ᑭ ᐅᑎᓂᑲᑌᓂᐧᐊ ᓀᐢᑕ ᑭ ᐊᑎ ᒪᓯᓇᐃᑲᑌᐧᐊ᙮ ᓇᐢᐱᐨ ᔕᑯᐨ 

ᐁ ᑭᒋ ᑭᐢᑌᓂᑕᐧᑲᐠ ᑲ ᑭ ᐃᐧᑕᓂᐧᐊᐠ᙮ ᐁᐧᑲᓂ ᑲ ᑭ ᐃᔑ ᒪᒥᑐᓀᓂᒋᑲᑌᑭᐸᐣ ᑭᒋ ᑐᒋᑲᑌᐠ᙮ ᐁ ᑭᒋ 

ᑭᐢᑌᓂᒋᑲᑌᐠ ᐅᒪ ᐊᑐᐢᑫᐧᐃᐣ ᐁᐧᑲᓂ ᓀᐢᑕ ᑲ ᑭ ᐅᒋ ᓇᑐᒥᐧᑕᐸᐣ ᐊᐧᐁᓂᑲᓇᐠ ᑭᒋ ᐯᒋ ᐊᔑᑕᐱᒋᐠ ᐁ 

ᐊᔭᒥᑐᒋᑲᑌᓂᑭ ᐅᐅ᙮ ᒥᓯᐧᐁ ᒪᑲ ᑭ ᐸᑭᑎᓂᑲᑌᐧᐊ ᐅᑕ᙮ 

ᑭᒋ ᐅᑭᒪᐧᐃ ᐊᑐᐢᑫᓇᑲᐣ ᑭ ᑭᐢᑌᓂᑕᑦ ᐅᐅ ᑲ ᑭ ᐊᓂᒧᑕᒧᐟ᙮ ᐧᐃᓇᐧᐊᐤ ᓀᐢᑕ ᑲᑕ ᐊᑎ ᐅᔑᑕᐧᐊᐠ 

ᐅᓇᔓᐧᐁᐧᐃᓂᓂᐤ ᐅᒪ ᐅᒋ᙮ ᐊᒋᑫᐣ ᑭᒋ ᐊᑎᒥᓄᓇᐧᑲᐠ ᐁ ᐊᑐᐢᑫᐢᑕᒋᐠ ᐊᐧᐊᔑᔕᐠ ᓀᐢᑕ ᐅᐡᑲᑎᓴᐠ᙮ 

ᐧᐃᓇᓇᐢᑯᒪᑲᓂᐧᐊᐧᓇᐠ ᒥᓯᐧᐁ ᑲ ᐊᑐᐢᑲᑕᑭᐠ ᒥᓯᐧᐁ ᔕᐳ ᐅᐣᑌᕆᐅ ᐊᐢᑭᐠ᙮ ᒥᓯᐧᐁ ᐊᐸᑎᓯᐧᐃᑲᒥᐧᑲ 

ᐅᑲᐡᑭᐅᐧᐃᓂᐧᐊᐠ ᑲ ᑭ ᐧᐃᑕᒪᑫᒋᐠ ᐊᓄᐨ ᑲ ᑭ ᐱᐳᓂᓂᐠ 2015 ᐁ ᑭᑕᐱ ᑲᓇᐧᐊᐸᒋᑲᑌᐠ ᑲ ᐃᔑ ᐱᒥᐃᒋᐠ 

ᐳᐡᑲᑎᓴᐠ ᓀᐢᑕ ᐊᐧᐊᔑᔑᔕᐠ ᑲ ᐃᑕᔓᐧᐊᒋᑲᑌᐠ᙮ 




